
Growing Canada’s Ocean Economy by 5X to $220B by 2035 

 2016,ᒥ, ᑲᑐᔾᔨᖃᑎᒌᖑᔪᑦ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᐊᒻᒪ ᐱᕙᓪᓕᐊᑎᑦᓯᓂᕐᒧᑦ 
ᕿᒥᕐᕈᓚᐅᕐᒪᑕ ᐊᖏᓪᓕᕙᓪᓕᐊᓂᖓᓂᒃ ᓯᓚᕐᔪᐊᒥ ᐃᒪᕐᔪᐃᑦ ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓂᒃ, 
ᓇᓚᐅᒃᓴᕐᑕᐅᓯᒪᒻᒪᑦ ᒪᕐᕈᕕᓪᓗᒍ ᐊᖏᓪᓕᒋᐊᒃᑲᓐᓂᕋᔭᕐᓂᖏᓐᓂᒃ ᒪᕐᕈᕕᓪᓗᒋᑦ 2030,ᖑᓕᕐᐸᑦ 
ᐅᓄᕐᓂᖃᑐᓄᑦ $4 ᑐᕆᓕᐊᓄᑦ ᑲᓇᑕᒥ, ᐊᒻᒪ ᐊᓂᕐᓂᖃᕐᓇᕐᑐᒥ ᑮᓇᐅᔭᓕᐅᕈᑎᒃᓴᐃᑦ 
ᐊᖏᓪᓕᒋᐊᕐᓂᖃᕋᔭᕐᓗᑎᒃ 20 ᐳᕐᓯᓐᒧᑦ. ᓯᓚᕐᔪᐊᑉ ᐃᒪᕐᔪᐊᖏᑕ ᑮᓇᐅᔭᓕᐅᕈᑕᐅᒍᓐᓇᕐᓂᖏᑦ, 
ᐊᒻᒪ ᐃᒪᕐᔪᐊᓂ ᑮᓇᐅᔭᓕᐅᕈᑎᖃᕆᐊᖃᓂᖅ ᑭᓐᖑᒪᔭᐅᒻᒪᕆᒻᒪᑦ ᑐᐊᕕᕐᑐᒃᑯᑦ, ᑲᓇᑕᒥ 
ᑲᔪᓯᑎᑦᓯᒍᓐᓇᕐᑐᑦ ᐊᒻᒪ ᐱᕕᒃᓴᖃᕐᑐᒻᒪᕆᐅᓪᓗᓂ ᑲᓇᑕᒥ ᐱᔅᓇᓯᖃᕐᑐᓄᑦ ᐊᒻᒪ ᐃᖅᑲᓇᐃᔭᕐᑎᓄᑦ, 
ᓇᓂᓕᒫᖅ ᐃᒪᕐᔪᐊᓕᓐᓂ. ᑕᒪᒃᑯᐊ ᐱᓕᕆᖃᑎᒌᒍᑕᐅᔭᕆᐊᓖᑦ ᑲᑐᑎᓗᒋᑦ ᑲᑦᓱᖓᐃᑦᓯᐊᕐᑐᓂᒃ.  

ᐅᑭᐊᒃᓵᖓᓂ 2022, ᑲᓇᑕᒥ ᐃᒪᕐᔪᐊᓕᕆᓂᒃᑯᑦ, Canada’s Ocean Supercluster,ᖑᓂᕋᕐᑕᐅᔪᑦ 
ᑲᑎᒪᒍᑎᖃᓚᐅᕐᓯᒪᔭᖏᑦ ᑎᑎᕋᓯᒪᔪᑦ ᓴᖅᑭᑕᐅᓚᐅᕐᑐᑦ ᐊᑐᕈᒪᔭᖏᑦ, Ambition 2035,ᖑᓕᕐᐸᑦ 
- 5X ᓗᒋᑦ ᐊᖏᓪᓕᕙᓪᓕᐊᒐᔭᕐᓂᖏᓐᓂᒃ ᑲᓇᑕᒥ ᐃᒪᕐᔪᐊᒥᒃ ᑮᓇᐅᔭᓕᐅᕈᑎᖃᓂᒃᑯᑦ 
2035,ᖑᓕᕐᐸᑦ. ᑐᓴᕐᑎᑦᓯᒍᑕᐅᓯᒪᔪᑦ ᐅᖓᑖᓄᑦ 400 ᐱᓕᕆᖃᑕᐅᔪᓄᑦ ᐊᒻᒪ ᓯᕗᓕᐅᕐᑎᓄᑦ 
ᓯᓚᕐᔪᐊᒥ ᐊᒻᒪ ᑮᓇᐅᔭᓕᐅᕋᓱᐊᕐᑎᓄᑦ, ᐊᖅᑭᒃᓱᕐᑕᐅᓯᒪᔪᑦ ᐊᑐᕐᑕᐅᔪᒪᓪᓗᑎᒃ ᑲᓇᑕᓕᒫᒥ 
ᐱᓕᕆᖃᑎᒌᑦᑐᓄᑦ ᐊᒻᒪ ᐃᓱᒪᒃᓴᕐᓯᐅᕈᑎᖃᕆᐊᖅ ᖃᓄᖅ ᐱᓕᕆᖃᑕᐅᒐᔭᕐᒪᖔᕐᒥᒃ ᑕᒪᒃᑯᓂᖓ 
ᑲᔪᓯᑎᑦᓯᒋᐊᕐᓂᕐᒧᑦ. ᐊᑐᕈᒪᔭᖏᑦ, Ambition 2035,ᒧᑦ, ᑲᓇᑕᒥ ᓇᓗᓇᐃᔭᐃᒋᐊᓖᑦ 
ᓯᕗᓪᓕᐅᔾᔭᐅᖁᔭᒥᓂᒃ ᑕᕆᐅᓕᕆᓂᒃᑯᑦ ᐊᒻᒪ ᐃᒃᐱᒍᓱᓐᓂᕐᓴᐅᓗᑎᒃ ᐊᒻᒪᓗ ᓯᕗᓕᐅᕐᑏᑦ 
6,ᖑᔪᓂᒃ ᐊᔾᔨᒌᖏᑦᑐᓂᒃ ᓇᓗᓇᐃᔭᐃᓂᒃᑯᑦ ᐱᕈᕐᐸᓪᓕᐊᕈᑎᒃᓂᒃ: ᐃᒪᕐᔪᐊᓕᕆᓂᖅ ᓄᑖᑎᒍᑦ, 
ᓂᕿᓕᕆᓂᒃᑯᑦ ᐃᒪᕐᒥᐅᑕᓂᒃ, ᑐᓚᑦᑕᕐᕖᑦ/ᐅᒥᐊᕐᔪᐊᒃᑯᑦ ᐅᓯᑲᑦᑕᕐᓂᖅ/ᑕᕆᐅᕐᒥᒃ ᐊᖅᑯᑎᖃᓂᖅ 
ᐊᒻᒪ ᐃᖃᐃᓴᕈᑎᖃᓂᖅ, ᑭᒃᑯᑐᐃᓐᓇᕐᓄᐊᖓᔪᑦ, ᐊᒻᒪ ᐆᒻᒪᖁᑎᓕᕆᓂᖅ. 

ᐊᑐᕈᒪᔭᖓ 2035,ᒥ

https://oceansupercluster.ca/ambition-2035/
https://oceansupercluster.ca/wp-content/uploads/Ambition2035_NextSteps_Document_English_Final.pdf

ᐊᖏᔪᒻᒪᕆᒃᑯᑦ 
ᐱᓕᕆᖃᑕᐅᔪᓐᓇᕐᓂᐊ 
ᐅᑭᐅᕐᑕᕐᑐᒥ ᐊᑐᕐᑕᐅᔪᒪᔪᓄᑦ 
2035,ᖑᓕᕐᐸᑦ
ᑲᓇᑕᒥ ᐱᕈᖅᐸᓪᐊᓂᖃᕋᔭᕐᒪᑕ ᑮᓇᐅᔭᓕᐅᕐᓂᒃᑯᑦ $220 ᐱᓕᐊᓄᑦ ᐊᕐᕌᒎᓕᕐᐸᑦ 2035 ᑭᓯᐊᓂ ᑲᔪᓯᑎᑕᐅᔪᓐᓇᕐᑐᓂᒃ 
ᐃᒃᐱᒋᔭᐅᑦᓯᐊᕐᐸᑕ ᐊᕕᒃᑐᕐᓯᒪᔪᑎᒍᑦ ᓯᕗᓪᓕᐅᔾᔭᐅᖁᔭᐅᔪᑦ ᐊᒻᒪ ᐊᕐᓱᕈᕐᓇᕐᑐᑦᑦ ᐊᒻᒪᓗ ᐱᕕᒃᓴᖃᕕᐅᔪᓐᓇᕐᑐᓂᒃ ᐅᓪᓗᒥ. ᑲᓇᑕᒥ, 
ᐊᖏᓂᕐᐹᓂᒃ ᑕᑭᓂᕐᐹᓂᒃ ᓯᒡᔭᖁᑎᖃᕐᒪᑦ ᓯᓚᕐᔪᐊᒥ. ᑕᐃᒪᐃᒻᒪᓪᓗ ᐃᒪᕐᒥᐅᑕᓕᕆᓂᒃᑯᑦ ᑭᓇᐅᔭᓕᐅᕈᓐᓇᕐᑐᑦ ᐊᔾᔨᒌᖏᑦᑐᑎᒍᑦ, 
ᐃᑯᒻᒪᖅᑯᑎᓕᐅᕐᓂᒃᑯᑦ ᓂᕿᖃᓂᕐᒧᑦ ᑕᕆᐅᕐᒥᐅᑕᓂᒃ ᐃᒪᕐᒥᐅᑕᓂᒃ, ᑕᕆᐅᓕᕆᒍᑎᑖᓴᓂᒃ, ᐊᒻᒪ ᐃᒪᒃᑯᑦ ᐊᖅᑯᑎᖃᓂᒃᑯᑦ. 
ᑲᓇᑕᒥ 70%,ᒥ ᐊᖏᓂᖃᕐᑎᓪᓗᒍ ᐃᒪᕐᔪᐊᖏᑦ ᐅᑭᐅᕐᑕᕐᑐᒥ, ᐃᒃᐱᒋᔭᖃᕆᐊᖃᕋᔭᕐᑐᑦ ᐱᓕᕆᖃᑎᖃᕆᐊᖅ ᐊᕕᑦᑐᕐᓯᒪᔪᑎᒍᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᓐᓂᒃ, ᑲᒻᐸᓂᓂᒃ, ᑮᓇᐅᔭᓕᐅᕋᓱᐊᕐᑎᐅᖏᑦᑐᓂᒃ, ᒐᕙᒪᓂᒃ, ᑐᑭᓯᒋᐊᕐᕕᒃᓴᕐᓯᐅᕐᑎᓂᒃ ᕿᓂᕐᓗᑎᒃ 
ᐱᓕᕆᖃᑎᒌᓐᓂᐅᒐᔭᕐᑐᓂᒃ ᐃᑲᔪᕈᓐᓇᕐᓂᐊᕐᓗᑎᒃ ᑕᕆᐅᕐᓂᒃ ᓱᕈᐃᑦᑕᐃᓕᓂᕐᒧᑦ ᐊᒻᒪ ᑲᔪᓯᖏᓐᓇᕐᓂᐊᕐᑐᓂᒃ ᑮᓇᐅᔭᓕᐅᕈᑎᒃᓴᓕᐅᕐᓂᒃᑯᑦ.

ᐅᑭᐅᕐᑕᖅᑐᖅ ᐱᕕᒃᓴᖃᐅᑕᐅᒻᒪ ᑮᓇᐅᔭᓕᐅᕈᑎᒋᔭᐅᓗᓂ ᓄᑕᓂᒃ ᑲᓇᑕᒥ ᐅᓄᕐᓯᕙᓪᓕᐊᑐᐃᓐᓇᕐᓂᖏᓄᑦ ᑕᕆᐅᕐᒥᒃ ᐅᓯᑲᑦᑕᕐᓂᒃᑯᑦ 
ᐅᒥᐊᕐᔪᐊᓄᑦ, ᓂᐅᕐᕈᔨᓄᑦ, ᓂᕿᖃᕈᑕᐅᓪᓗᑎᓪᓗ ᐃᕐᒥᐅᑕᓂᒃ ᐊᒻᒪ ᑕᐅᖅᓯᖃᑦᑕᐅᑎᓂᒃᑯᑦ ᓂᐅᕕᐊᒃᓴᓂᒃ, ᑭᓯᐊᓂ ᖃᓄᐃᑦᑐᓕᒫᑦ 
ᐱᕙᓪᓕᐊᑎᑕᐅᔪᒪᑉᐸᑕ ᐊᖅᑭᖃᑎᒌᒍᑕᐅᒋᐊᓖᑦ ᐊᕕᑦᑐᕐᓯᒪᔪᓄᑦ ᓯᕗᓪᓕᐅᔭᐅᖁᔭᖏᑎᒍᑦ. ᑲᓇᑕᒥ ᐃᑲᔪᕐᓯᔭᕆᐊᓖᑦ 
ᖃᓄᐃᖏᑦᓯᐊᕆᐊᖃᓂᖏᓐᒃ ᐃᓄᐃᑦ ᐊᒻᒪ ᐃᓕᖅᑯᓯᖓᑕ ᓴᐳᒻᒥᔭᐅᒋᐊᖃᓂᖓᒍᑦ ᐊᒻᒪ ᐃᒻᒥᒃᑯᑦ ᐱᓂᐊᕐᓂᖃᓂᖏᒍᑦ ᑲᑦᓱᖓᐃᓪᓗᑎᒃ. 
ᓄᓇᓕᓕᒫᑲᓴᑦᓯᐊᑦ ᐃᓄᐃᑦ ᓄᓇᖓᓂ ᓯᒡᔭᖃᐅᕐᒪᑕ, ᐊᒃᑐᕐᑕᐅᒍᑎᒋᓂᕐᐹᕆᔭᖓ ᓯᒡᔭᖏᑕ ᐃᓄᐃᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᒍᑦ. 
ᓯᑯᑉ ᓵᓪᓕᕙᓕᐊᓂᐊᒍᑦ ᐊᒻᒪ ᓯᓚᑦᑕ ᐊᓯᔾᔨᕐᓂᐊᒍᑦ ᐊᒃᑐᕐᑕᐅᓂᖃᒻᒪᕆᒻᒪᑕ ᐊᑲᐅᖏᑦᑐᒃᑯᑦ ᐱᐅᓯᑐᖃᖏᑦ ᐃᖃᓪᓕᐊᕐᓂᒃᑯᑦ, 
ᐆᒪᔪᕐᓯᐅᕐᓂᒃᑯᑦ, ᐊᒻᒪ ᐆᒪᔪᓂᒃ ᐊᕙᓗᓯᓪᓗᑎᒃ ᑲᑎᓯᓱᒍᓂᖏᓄᑦ. ᐱᓕᕆᖃᑎᖃᑦᓯᐊᕆᐊᖃᓂᖅ ᐃᓄᓐᓂᒃ ᐱᒻᒪᕆᐊᓘᕗᖅ 
ᐋᖅᑭᒃᓱᐃᖃᑎᒌᓐᓂᒃᑯᑦ ᐊᑲᐅᖏᓇᕐᑐᓂᒃ ᐋᖅᑭᒃᓱᐃᓂᒃᑯᑦ ᑭᐅᔾᔪᑎᒃᓴᐅᑎᓪᓗᒋᑦ ᐊᒻᒪ ᐋᖅᑭᒋᐊᕈᑎᒃᓴᓂᒃ.

Inuvialuit
ᐃᓄᕕᐊᓗᐃᑦ

Nunavut
ᓄᓇᕗᑦ

Nunavik
ᓄᓇᕕᒃ

Nunatsiavut
ᓄᓇᑦᓯᐊᕗᑦ

ᑲᑎᒪᑎᑦᓯᓂᖅ ᐊᒻᒪ ᓄᓇᓕᓐᓂᒃ 
ᑲᑎᑲᐃᓐᓇᓚᐅᕐᓂᖅ 
ᑲᓇᑕᒥ ᐃᒪᕐᔪᐊᓕᕆᓂᒃᑯᑦ, Canada’s Ocean Supercluster,ᖑᓂᕋᕐᑕᐅᔪᑦ ᐊᒻᒪ ᕿᑭᕐᑖᓗᒃ ᑯᐊᐳᕇᓴᓐ, ᐃᓄᓐᓄᑦ ᓴᖅᑭᑕᐅᓂᑯ 
ᑎᒥᐅᔪᖅ ᕿᑭᕐᑕᓂ ᐊᒻᒪ ᑐᓐᓱᑦᑎᑦᓯᓚᐅᕐᓱᑎᒃ, ᐊᖅᑭᒃᓱᐃᓯᒪᓚᐅᕐᑐᑦ ᑲᑎᒪᓂᕆᓚᐅᕐᑕᖓᓂᒃ ᑕᐃᔭᐅᔪᒥᒃ ᑕᕆᐅᓗᕆᓂᒃᑯᑦ 
ᐱᕙᓪᓕᐊᑎᑦᓯᓂᖅ ᐅᑭᐅᕐᑕᕐᑐᒥ, (Ocean Innovation for a Sustainable Arctic). ᐅᓪᓗᓕᒫᒥ ᑲᑎᒪᓚᐅᕐᑐᑦ 40 ᑭᒡᒐᕐᑐᕐᑏᑦ 
ᐊᕕᑦᑐᕐᓯᒪᔪᒃᑯᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᖓᕐᑐᑦ, ᓄᓇᓕᓐᓂᑦ, ᑲᒻᐸᓂᓂᑦ, ᑭᓇᐅᔭᓕᐅᕈᑎᖃᕋᑎᒃ ᑎᒥᐅᔪᓂᒃ, ᒐᕙᒪᓂᑦ ᐊᒻᒪ ᓄᓇᓕᓐᓂ 
ᑐᑭᓯᒋᐊᕐᕕᒃᓴᕐᓯᐅᕐᑎᓂᒃ ᑲᑎᒪᔾᔪᑎᖃᕐᓱᑎᓪᓗ ᑮᓇᐅᔭᓕᐅᕈᑎᖃᕈᓐᓇᕐᓂᕐᒥᒃ ᐃᒪᕐᔪᐊᓂᒃ ᐊᒻᒪ ᓄᑖᓂᒃ ᐊᑐᕐᓂᒃᑯᑦ ᐱᓕᕆᐅᓯᓂᒃ 
ᐃᑲᔪᕈᑕᐅᔪᓐᓇᕐᑐᓂᒃ ᓱᕈᐃᑦᑕᐃᓕᓂᕐᒧᑦ ᑕᕆᐅᕐᔪᐊᓂᒃ ᐊᒻᒪ ᑮᓇᐅᔭᓕᐅᕈᑎᖃᓂᒃᑯᑦ.  

ᑐᕌᒐᖃᓗᐊᓚᐅᕐᑐᑦ ᐅᑯᐊ ᐱᖃᓯᐅᑎᓪᓗᒋᑦ ᓇᓗᓇᐃᔭᐃᓂᖅ ᑭᓇᐅᔭᕐᑖᕐᕕᒃᓴᓂᒃ ᐃᑲᔪᕈᑕᐅᒐᔭᕐᑐᓂᒃ ᐋᖅᑭᒃᓱᐃᓂᕐᒧᑦ 
ᐊᒻᒪ ᓂᐅᕕᐊᒃᓴᓕᐅᕐᐸᓪᓕᐊᓂᒃᑯᑦ ᑕᕆᐅᕐᒥ ᐋᖅᑭᒃᓱᐃᓗᑎᒃ ᐊᒻᒪ ᐋᖅᑭᒃᓯᓗᑎᒃ ᑐᓴᐅᒪᑎᑦᓯᒍᑎᒃᓴᓂᒃ ᐃᓚᐅᑎᑦᓯᓂᕐᒧᑦ 
ᐃᑲᔪᕐᓯᒍᑕᐅᖏᓐᓇᕋᔭᕐᓗᓂ ᑐᐅᒪᐅᑎᓂᒃᑯᑦ. 

ᑲᑎᒪᓃᑦ ᐱᒋᐊᕐᑎᑕᐅᓚᐅᕐᑐᑦ ᒪᑐᐃᕐᓯᓂᒃᑯᑦ ᖁᓪᓕᕐᒥᒃ ᐃᑭᑦᓯᔪᒧᑦ ᐃᓄᑐᖃᒧᑦ ᐃᓕᓴᐱ ᐃᒃᖓᒥᐅᒧᑦ ᐊᒻᒪ ᑐᓐᖓᓱᑦᑎᑦᓯᖃᑕᐅᓪᓗᓂ 
ᓴᓚᒪᓐ ᐊᕙ, ᒪᐃᔭᕆᔭᐅᔪᖅ ᐃᖃᓗᓐᓂ ᐊᒻᒪ ᑕᐃᕕᑦ ᐊᑭᐊᕈᒧᑦ, ᒥᓂᔅᑕᖓᓄᑦ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᐊᒻᒪ 
ᐃᖏᕐᕋᐅᑎᓕᕆᓂᕐᒧᑦ. ᑲᑎᒪᓂᕐᓂ ᓇᐃᓈᕐᑐᓂᒃ ᐅᖃᓕᒪᔪᖃᓚᐅᕐᑐᖅ ᕿᑭᕐᑖᓗᒃ ᑯᐊᐳᕆᓴᒃᑯᖏᓐᓂᖓᕐᑐᒥᒃ ᓯᕗᓂᓴᒥᒃ ᑕᕆᐅᕐᒥᒃ 
ᑮᓇᐅᔭᓕᐅᕈᑕᐅᒍᓐᓇᕐᓂᐊᓂ ᓄᓇᕗᒻᒥ ᐅᖃᓕᒪᓪᓗᓂ ᐊᒻᒪ Canada’s Ocean Superclusterᖑᓂᕋᕐᑕᐅᔪᒃᑯᑦ ᐱᕕᒃᓴᖃᕈᓐᓇᕐᓂᕐᒥᒃ 
ᐊᒻᒪ ᐊᑐᕈᒪᔭᖏᑎᒍᑦ Ambition 2035,ᖑᓕᕐᐸᑦ. ᑭᖑᓂᐊᒍᑦ OSC,ᑯᓐᓂᖓᕐᑐᖅ ᐅᖃᓕᒪᔨᐅᓚᐅᕐᑐᖅ ᐱᖃᑎᖃᓱᓂ ᑭᒡᒐᕐᑐᕐᑎᓂᒃ 
ᕿᑭᕐᑖᓗᒃ ᑯᐊᐳᕆᓴᒃᑯᓐᓂᑦ, ᐃᓕᓴᕐᓂᕐᒧᑦ ᐱᓕᕆᔪᓂᒃ, eDNAtec, ᐊᒻᒪ ᐊᑐᕆᐅᕐᓴᕐᓂᒃᑯᑦ SmartICE,ᒥᒃ ᐃᓕᓐᓂᐊᕐᓱᑎᒃ ᐅᑭᐅᕐᑕᕐᑐᒥ 
ᐊᒻᒪ ᑕᑯᒋᐊᐊᕐᓂᖃᓚᐅᕐᓂᖏᑎᒍᑦ ᐱᓕᕆᐊᒥᓂᒃ ᑲᔪᓯᑦᓯᐊᕐᓯᒪᔪᓂᒃ OSC,ᑯᑎᒍᓇ ᐱᓕᕆᖃᑎᒋᓐᓂᕐᒧᑦ ᐱᓕᕆᔾᔪᓯᐊᒍᑦ.  

ᓄᓇᓕᓐᓂ ᑲᑎᒪᓂᕐᓂᒃ ᑲᔪᓯᑎᑦᓯᔨᐅᓚᐅᕐᑐᖅ, ᐅᖃᓕᖅ ᐃᔨᑦᓯᐊᖅ,  ᑲᑎᒪᑎᑦᓯᓚᐅᕐᑐᖅ ᓄᓇᓕᓐᓂ ᐊᕕᒃᑐᕐᓯᒪᔪᑎᒍᑦ 
ᓯᕗᓪᓕᐅᔾᔭᐅᖁᔭᐅᔪᓂᒃ ᐊᖅᑭᒃᓱᐃᑎᓪᓗᒋᑦ ᐊᒻᒪ ᐱᕕᒃᓴᐅᔪᓐᓇᕐᑐᓂᒃ ᐱᕙᓪᓕᕈᑕᐅᓗᑎᒃ ᑮᓇᐅᔭᓕᐅᕈᑎᒃᓴᖃᓂᖏᒍᑦ ᓄᓇᓖᑦ 
ᐃᑲᔪᕈᑕᐅᒍᓐᓇᕐᑐᓂᒃ ᐃᓅᓯᓕᕆᓂᕐᒧᑦ, ᑮᓇᐅᔭᓕᐅᕋᖃᓱᐊᕐᓂᕐᒧᑦ ᐊᒻᒪ ᐊᕙᑎᒥᒃ ᐊᓐᓇᐅᒪᐅᑎᖃᓗᐊᕐᓂᕐᒧᑦ. ᐅᑲᓕᖅ ᑲᑎᒪᑎᑦᓯᓚᐅᕐᑐᖅ 
ᒪᕐᕈᐃᓕᖓᔪᓂᒃ ᑲᑎᒪᕿᖁᔨᓪᓗᓂ ᐅᖃᐅᓯᖃᓂᐊᕐᓗᑎᒃ ᓯᕗᓪᓕᐅᔾᔭᐅᖁᔭᐅᔪᓂᒃ ᓄᐃᑎᕆᓂᒃᑯᑦ ᐊᒻᒪ ᓄᓇᓕᓐᓂ ᐱᓇᐃᓗᑕᐅᔪᓂᒃ, 
ᐊᕐᓱᕈᓇᕐᑐᓂᓪᓗ ᐊᒻᒪ ᐋᖅᑭᒋᐊᕈᑎᒃᓴᓂᒃ. ᓄᖅᑲᕆᐊᓕᕐᑎᓪᓗᒋᑦ ᓇᐃᓇᕐᓯᒪᔪᓂᒃ ᑐᓴᕐᑎᑕᐅᓚᐅᕐᑐᑦ ᑲᑎᒪᓂᐅᓚᐅᕐᑐᐃᑦ ᒥᒃᓵᓄᑦ ᐊᒻᒪ 
ᐊᑐᓕᖁᔨᕗᖓᕈᑎᓕᐅᓕᕋᔭᕐᓂᕐᒥᓂᒃ ᑭᖑᓪᓕᕐᒥ. 

ᓄᓇᓕᓐᓂᒃ ᖃᐃᖁᔨᓯᒪᓂᖃᓚᐅᕐᑐᑦ ᐃᓄᓐᓂᒃ ᐅᓐᓄᒃᑯᑦ. ᑕᐃᑲᓂ, ᐃᑲᔪᕐᓯᔭᐅᓪᓗᑎᒃ ᒐᕙᒪᖏᓐᓄᑦ ᓄᓇᕗᒻᒥ, ᐅᐸᑦᑕᐅᑦᓯᐊᓚᐅᕐᑐᑦ 
ᐃᓄᓐᓄᑦ ᐊᒻᒪ ᓂᕆᑎᑕᐅᓪᓗᑎᒃ ᑐᓴᕐᓂᔭᕐᑎᑕᐅᓚᐅᕐᓱᑎᒃ. 

ᖃᓄᖅ ᑐᓴᓚᐅᕐᓂᕗᑦ - ᐊᑐᕐᑐᑦ 
ᐊᒻᒪ ᐱᕙᓪᓕᕈᑎᒃᓴᐃᑦ   
•	 ᐅᑭᐅᖅᑕᕐᑐᒥ ᐃᒻᒥᒃᑯᑦ ᐊᕐᓱᕈᕐᓇᕐᑐᖃᕐᒪᑕ - ᓯᓚ ᐊᒻᒪ ᐊᕙᑎ ᐊᒃᓱᐊᓗᒃ ᐊᒃᑐᐃᓂᖃᒪᑕ ᐃᓄᓯᖏᓐᓄᑦ ᐅᑭᐅᕐᑕᕐᑐᒥᐅᑦ. 

ᖃᐅᔨᒪᔭᐅᒍᑎᖃᓱᑎᒃ ᐃᓄᑭᑦᑑᓪᓗᑎᒃ ᐅᖓᓯᑦᑐᒥᐅᑦ ᓄᓇᓖᑦᒪ ᐅᖓᓯᑦᑕᕇᑦᑐᒻᒪᕆᓪᓗᑎᓪᓗ, ᐊᒻᒪ ᐃᓅᒐᓱᐊᕈᓯᖏᑦ 
ᐊᑭᑐᔪᐊᓗᐃᑦ, ᐊᒻᒪᓗ ᐱᔅᓇᓯᖃᓗᓂ ᐊᐅᓚᑦᓯᓂᑦ ᐊᒻᒪ ᑮᓇᐅᔭᓕᐅᕋᓱᐊᕈᑎᖃᓂᒃᑯᑦ. ᐃᓪᓗᓕᐅᕆᐊᖃᓂᖅ ᐊᖏᔪᑎᓂᓪᓗ 
ᓴᓇᒋᐊᖃᓂᖅ ᓇᓗᓇᕿᔪᖅ ᐊᒻᒪ ᑐᑭᓯᒋᐊᕐᕕᒃᓴᕐᑕᖃᓗᐊᕋᓂ ᑲᒪᒋᔭᐅᔭᕆᐊᓖᑦ ᒥᒃᓵᓄᑦ. ᑭᓯᐊᓂ, ᒪᐃᔭ ᓴᓚᒪᓐ ᐊᕙ ᐅᖃᓚᐅᕐᑐᖅ 
ᑐᓐᖓᓱᑦᑎᑦᓯᓪᓗᓂ “...ᐃᓄᐃᑦ ᑕᐃᒪᖓᓂᐊᓗᒃ ᕿᓂᓲᖑᓯᒪᕗᑦ ᐱᕙᓪᓕᕈᑎᒃᓴᓂᒃ, ᐊᒻᒪ ᐱᖅᑯᓯᒥᑎᑐᑦ ᒪᓕᑦᑎᐅᕙᓚᐅᕐᑐᑦ 
ᐆᒪᔪᓂᒃ, ᐊᓯᐅᖁᔨᖏᒧᑦ ᐃᓕᖅᑯᓯᖓᓂᒃ ᐃᓄᐃᑦ.” ᐱᑐᐃᓐᓇᐅᓇᑎᒃ ᐱᕕᒃᓴᖁᕈᑕᐅᔪᓐᓇᕐᓱᑎᓪᓗ, ᑕᐃᒪᐃᒻᒪ ᑕᒪᕐᒥᒃ ᓄᑖᑦ 
ᐊᓯᖏᑦ ᐱᓕᕆᒍᓯᑦ ᓴᖅᑭᑕᐅᔭᕆᐊᓖᑦ. 

•	 ᖃᓄᐃᑦᑐᑐᐃᓐᓇᐃᑦ ᐋᖅᑭᒋᐊᕈᑎᒃᓴᐃᑦ ᐅᕝᕙᓘᓐᓃᑦ ᐱᓕᕆᐊᒃᓴᐃᑦ ᐊᖅᑭᒃᓱᕐᑕᐅᔪᒃᓴᐅᔪᑦ ᑕᒪᐃᓐᓄᑦ ᐊᒻᒪ ᑲᔪᓯᖃᑎᖃᓗᑎᒃ 
ᓄᓇᓕᓐᓂᒃ ᐱᓕᕆᓂᒃᑯᑦ – ᐅᖃᐅᓯᖃᐃᓐᓇᐅᔭᓚᐅᕐᑐᑦ ᑲᑎᒪᑎᓪᓗᒋᑦ ᑕᒪᕐᒥᒃ ᓄᓇᓕᓕᒪᑦ ᐊᔾᔨᒌᖏᓐᓂᖏᓐᓂᒃ, ᐊᒻᒪ 
ᐋᖅᑭᒋᐊᕈᑎᒃᓴᓕᐅᕆᐊᖃᓂᕐᒥᒃ ᓄᓇᓕᓐᓄᑦ ᓈᒻᒪᓇᕐᑐᓂᒃ ᓇᓃᒃᑲᓗᐊᕐᐸᑕ. ᐃᓚᐃᓐᓇᖏᓪᓗᑕ ᐃᓚᐅᑎᑦᓯᒋᐊᖃᕐᑐᒍᑦ ᓄᓇᓕᓐᓂᒃ 
ᐊᒻᒪ ᐊᕐᑐᕐᓴᕐᑎᑦᓯᖏᓪᓗᑕ. ᓄᓇᓕᓐᓂᑦ ᓯᕗᓪᓕᐅᔾᔭᐅᖁᔭᐅᔪᑦ ᐊᑐᕐᐸᒪᑕ ᓯᓚᒥᒃ ᒪᓕᑦᓱᑎᒃ ᐊᒻᒪ ᑲᑐᔾᔨᖃᑎᒌᑦ ᐱᓕᕆᓂᒃᑯᑦ 
ᒪᓕᒋᐊᖃᕐᑕᖓᓂᒃ ᑐᑭᓯᐊᔭᐅᓗᓂ ᓯᕗᓪᓕᐅᑎᓗᒍᓗ. ᐱᒻᒪᕆᐊᓘᕗᑦᑦ ᐊᑐᕆᐊᖅ ᑐᓵᔨᓂᒃ ᑭᒃᑯᓕᒫᑦ ᑐᓴᕐᑕᐅᒍᓐᓇᖁᓪᓗᒋᑦ ᐊᒻᒪ 
ᓯᕗᓪᓕᐅᔾᔭᐅᖁᔭᐅᔪᑦ ᑐᓴᕐᑕᐅᖁᓪᓗᒋᑦ. 

•	 ᓄᓇᓖᑦ ᐊᕙᑎᓗ ᓯᕗᓪᓕᐅᔾᔭᐅᔭᕆᐊᓕᑦ - ᐋᖅᑭᒋᐊᕈᑎᒃᓴᐃᑦ ᑐᓐᖓᓂᖃᒻᒪᕆᒋᐊᖃᕐᑐᑦ ᓄᓇᓕᓐᓂᒃ ᐊᒻᒪ ᐊᕙᑎᒧᑦ 
ᑲᒪᒋᐊᓚᐅᖏᓐᓂᖏᓐᓂ ᑮᓇᐅᔭᓕᐅᕈᑎᒃᓴᐃᑦ ᐊᒃᑐᐃᓂᖃᕈᓐᓇᕐᓂᖏᓐᓂᒃ. ᓲᕐᓗ ᐃᒫᒃ, ᐱᕕᒃᓴᖃᑦᓯᐊᓂᖅ ᐱᒻᒪᕆᐅᒻᒪᑦ 
ᓂᕿᖃᕆᐊᖃᓂᒃᑯᑦ, ᑭᖑᓂᐊᒍᑦ ᓂᐅᕕᐊᒃᓴᓕᐅᕈᑎᒃᓴᓂᒃ ᕿᒥᕈᓕᕐᓗᑎᒃ. 

•	 ᑲᑎᕐᓱᕐᓯᒪᔪᑦ ᑐᑭᓯᒋᐊᕐᕕᒃᓴᐃᑦ ᐱᑕᖃᖏᓗᐊᕐᑐᑦ – ᑐᑭᒥᒋᐊᕐᕕᒃᓴᕐᑕᖃᖏᓗᐊᕐᒪᑦ ᑲᑎᕐᓱᕐᓯᒪᔪᓂᒃ ᐅᑭᐅᕐᑕᕐᑐᒥᐅᑕᐃᑦ 
ᑮᓇᐅᔭᓕᐅᕈᑎᒃᓴᐃᑦ ᒥᒃᓵᓄᑦ, ᐊᑐᐃᓐᓇᐅᒐᑎᓪᓗ ᑐᑭᓯᒋᐊᕐᕕᒃᓴᐅᑎᓂ, ᐅᓪᓗᒥᓗ ᑐᑭᓯᒋᐊᕐᕕᒃᓴᕐᑕᖃᕋᓂ, ᐊᒪ ᐱᕕᒃᓴᑭᓗᐊᕐᑐᑦ 
ᐊᒻᒪᓗ ᐃᓕᓴᐃᔪᒃᓴᐅᔪᑦ ᐱᓕᕆᓂᕐᒧᑦ ᑐᑭᓯᒋᐊᕐᕕᒃᓴᓂᒃ. ᑕᒪᒃᑯᐊ, ᓱᖏᐅᓐᓇᖏᑦᑑᒐᓗᐊᑦ ᐅᑭᐅᕐᑕᕐᑐᒥ, ᐊᕐᓱᕈᓇᕈᑕᐅᒻᒪᑕ 
ᐃᓱᒪᓕᐅᑦᓴᐅᑎᒋᒋᐊᖅ ᐊᒻᒪ ᐸᕐᓇᐃᓗᑎᒃ ᓱᓕᕆᐅᑎᒃᓴᓂᒃ. 

•	 ᐅᑭᐅᕐᑕᕐᑐᒧᐊᖓᔪᓂᒃ ᐊᑯᓂᐅᔪᒧᒃ ᐃᓱᒪᓕᐅᕆᐊᖃᓂᕐᒧᑦ ᐊᒻᒪ ᐊᑯᓂᐅᔪᒧᑦ ᑮᓇᐅᔭᖃᑎᑕᐅᔪᒃᓴᐅᓂᖏᑦ – ᐊᑯᓂᐅᖏᑦᑐᑯᓪᓗ 
ᐱᓕᕆᖃᑎᒌᓐᓂᒃᑯᑦ, ᐃᒃᐱᒍᓱᒍᑕᐅᖏᑦᑐᑦ ᐊᓯᔾᔨᕐᐸᓪᓕᐊᓂᕐᒧᑦ ᐊᒻᒪ ᐃᑲᔪᕐᓯᖏᑦᑐᑦ ᓄᓇᓕᓐᓂᒃ, ᐊᑑᑎᖃᓗᐊᖏᒻᒪᑕ ᐅᕝᕙᓗᓐᓃᑦ 
ᐱᒻᒪᕆᐅᑎᑕᐅᖏᑦᑐᑦ ᐊᑯᓂᐅᔪᒃᑯᑦ ᐱᓕᕆᖃᑎᒌᓐᓂᒃᑯᑦ. 

•	 ᓄᓇᓕᓐᓃᑦᓱᓂ ᐊᑲᐅᓂᕐᐸᐅᕗᖅ ᑕᑯᒃᓴᐅᑎᑦᓯᒋᐊᖅ ᐱᓂᐊᕐᓂᖃᓂᕐᒥᒃ – ᐊᑑᑎᖃᑦᓯᐊᕐᐳᖅ ᐱᓕᕆᖃᑎᒌᑉᐸᓪᓕᐊᓂᒃᑯᑦ ᐃᒫᒃ 
ᑲᑎᑎᑦᓯᓂᒃᑯᑦ ᑭᒃᑯᑐᐃᓐᓇᕐᓂᒃ ᐃᓱᒪᒋᔭᖏᓐᓂᒃ ᓄᐃᑦᓯᓂᐊᕐᑎᓪᓗᒋᑦ. ᐊᒻᒪᓗ, ᐱᕕᒃᓴᖃᕈᑕᐅᒋᐊᒃᑲᓐᓂᓚᐅᕐᑐᖅ ᐋᖅᑭᒃᓱᐃᒋᐊᖅ 
ᓇᓗᓇᕿᔪᓂᒃ ᐃᓄᐃᑦ ᐃᓕᖅᑯᓯᐊᒍᑦ ᖃᐅᔨᑐᖃᖏᑦ ᐃᓚᒋᓕᐅᑎᔭᐅᓪᓗᑎᒃ. 

•	 ᑐᓴᐅᒪᐅᑎᓂᖅ ᐊᑑᑎᖃᕐᐳᖅ – ᐃᓄᐃᑦ ᐃᓕᖅᑯᓯᐊᒍᑦ ᑐᓴᐅᒪᖃᑎᖃᑎᒋᓐᓂᖓ ᓄᓇᓕᓐᓂ ᐱᒻᒪᕆᐅᕗᖅ ᑲᑐᔾᔨᖃᑎᒌᓕᒫᓄᑦ 
ᐱᓕᕆᔪᓄᑦ ᐅᑭᐅᕐᑕᕐᑐᒥ. ᑕᒪᑯᐊ ᑐᑭᓯᐅᑕᐅᔪᑦ ᖃᓄᑎᒋᖅ ᐱᓕᕆᐊᒃᓴᖃᓂᖏᓐᓂᒃ ᐊᒻᒪ ᓱᓇᐃᑦ ᓯᕗᓪᓕᐅᔾᔭᐅᒋᐊᖃᒪᖔᑕ 
ᓄᓇᓕᓐᓂ, ᐊᒻᒪ ᐱᓕᕆᖃᑎᖃᓂᒃᑯᓪᓗ ᑲᑐᔾᔨᖃᑎᒌᓂᒃ ᐊᒻᒪ ᑐᑭᓯᒋᐊᕐᕕᒃᓴᓂᕐ ᕿᓂᕐᑎᓂᒃ ᓄᓇᓕᓐᓂᖓᕐᑐᓂᒃ.

ᑕᑯᒋᐊᕐᓂᖅ ᑲᑎᒪᓂᐅᓚᐅᕐᑐᓂᒃ 
ᐊᒻᒪ ᐊᕕᑦᑐᕐᓯᒪᓪᓗᑎᒃ 
ᑲᑎᒪᓚᐅᕐᑐᓂᒃ 
ᐊᑐᕈᒪᔭᖓᓄᑦ, AMBITION 2035 
ᐋᖅᑭᖃᑎᒌᒌᐊᕐᓂᖅ 
•	 ᐃᒪᕐᒥᐅᑕᓂᒃ ᐅᒪᔪᓂᒃ ᐱᕙᓪᓕᕈᑕᐅᔪᓐᓇᕐᓂᖏᑦ - ᐊᔪᕐᓴᖏᓐᓂᖅ ᐃᒪᕐᒥᐅᑕᓂᒃ ᓂᕿᓂᒃ ᐱᒻᒪᕆᐊᓘᒻᒪᑦ ᑕᒪᐃᓐᓄᑦ 

ᓂᕿᖃᐅᑎᒋᒋᐊᖅ ᐊᒻᒪ ᑮᓇᐅᔭᓕᐅᕐᓂᕐᒧᑦ. ᐊᑐᕐᓗᑎᒃ ᓄᑖᓂᒃ ᐊᒻᒪ ᓄᑕᐅᓕᕐᑎᕐᓯᒪᔪᓂᒃ ᓱᓇᕐᕈᑎᓂᒃ ᕿᒥᕐᕈᔪᒃᓴᐅᕗᑦ ᐊᒻᒪ ᖃᓄᖅ 
ᐊᖅᑭᒋᐊᕈᑕᐅᔪᓐᓇᕐᑐᓂᒃ ᒥᐊᓂᕐᓯᓂᕐᒧᑦ. ᐊᒻᒪ, ᐱᑕᖃᕆᐊᓕᒃ ᐱᐅᓂᕐᓴᓂᒃ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᕐᓯᒪᔪᓂᒃ ᐊᒻᒪ ᖃᐅᔨᓴᕐᓂᕐᒧᑦ 
ᑐᓐᖓᕕᓐᓂᒃ, ᐊᑐᕆᐊᓕᓐᓂᒃ. 

•	 ᑕᕆᐅᑉ/ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᐋᖅᑭᒋᐊᕈᑎᒃᓴᐃᑦ – ᐱᒻᒪᕆᐅᕗᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐋᖅᑭᒋᐊᕈᑎᒃᓴᑦ 
ᓯᕗᓪᓕᕐᒥ ᓴᖅᑭᑦᑎᔭᕆᐊᖃᕐᒪᑕ ᓄᓇᓕᖕᓂ ᐱᔭᐅᔭᕆᐊᓕᖕᓂᒃ ᐅᑭᐅᖅᑕᖅᑐᒥ ᐊᒃᑐᐊᓂᖃᓚᐅᙱᓐᓂᖏᓐᓂᒃ ᓄᓇᕐᔪᐊᕐᒥ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ ᐊᒃᓱᕉᑕᐅᔪᓄᑦ. ᐱᑕᖃᑦᑎᐊᙱᓐᓂᖓ ᖃᕆᑕᐅᔭᒃᑯᑦ 
ᑎᑎᕋᖅᓯᒪᔪᓂᒃ ᐱᑎᑦᑎᕙᒃᑐᓂᒃ ᒪᑐᐃᙶᖅᑐᒥᒃ ᐊᑐᕈᓐᓇᕐᓂᕐᒥᒃ ᖃᐅᔨᓴᕐᓂᕐᒧᑦ ᑎᑎᕋᖅᓯᒪᔪᓂᒃ ᐊᒃᑐᐊᓂᓕᖕᓂᒃ ᓯᓚᒧᑦ ᑕᒪᓐᓇ 
ᐊᒃᓱᕈᕐᓇᖅᑐᒻᒪᕆᐅᕗᖅ. ᐅᔾᔨᕐᓇᑦᑎᐊᕐᒥᔪᖅ ᖃᐅᔨᓴᖅᑕᐅᔪᓂᒃ ᐋᖅᑭᒃᓯᒪᔪᓂᒃ, ᓇᓂᓯᕙᓪᓕᐊᕗᑦ ᓈᒻᒪᒃᑐᓂᒃ ᐱᓕᕆᔾᔪᓯᕐᓂᒃ 
ᐊᒃᑐᐊᖃᑦᑕᐅᑎᔪᓂᒃ ᖃᓪᓗᓈᑦ ᖃᐅᔨᓴᖅᑐᓕᕆᔾᔪᓯᖏᓐᓂᒃ ᐊᒻᒪ ᓄᓇᖃᖅᑳᖅᓯᒪᔪᑦ ᖃᐅᔨᓴᖅᑐᓕᕆᓂᕐᒥᒃ.

•	 ᐱᑐᐃᓐᓇᐅᖏᑦᑐᑦ – ᐃᖅᑲᓇᐃᔭᑎᒃᓴᐃᑦ ᓄᓇᓕᓐᓂ ᓯᕗᓪᓕᐅᔭᐅᕙᓪᓗᑎᒃ, ᐃᓕᓴᐃᒋᐊᖃᕋᓗᐊᕐᐸᑕ ᐊᒻᒪ ᐃᑲᔪᕐᓯᕐᑕᐅᓗᑎᒃ. 
ᓄᓇᓕᓐᓂ ᐃᖅᑲᓇᐃᔭᕐᑎᑖᕐᐸᓪᓗᑎᒃ ᑐᓴᐅᒪᑎᑦᓯᔨᓂᒃ ᑲᑐᔾᔨᖃᑎᒌᓄᑦ ᐅᑭᐅᕐᑕᕐᑐᒥ. ᑕᒪᓐᓇ ᐅᑭᐅᕐᑕᕐᑐᒥᐅᓂᒃ 
ᐃᖅᑲᓇᐃᔭᕐᑎᖃᐃᓐᓇᕐᓂᖅ ᐊᕐᓱᕈᕐᓇᕐᐸᒻᒪᑦ ᑕᐃᒪᓕᒫᖅ. ᐃᓕᓴᐃᔨᖃᕆᐊᖃᒻᒪᕆᓕᕐᑐᖅ ᓄᓇᓕᓐᓂ ᐸᕐᓇᓇᐃᕐᓂᕐᒧᑦ ᐊᒻᒪ 
ᐃᓕᓴᐃᓂᒃᑯᑦ ᐱᒋᐅᕐᓴᕐᓂᒃᑯᑦ. ᐊᒻᒪ ᐃᓕᓴᐃᓂᖅ ᑐᕌᖓᓗᓂ ᓱᓕᓂᕐᓴᒃᑯᑦ ᐃᖅᑲᓇᐃᔭᕐᓂᒧᐊᖓᔪᓂᒃ. ᐊᑕᐅᓂᕐᐸᐅᕗᖅ ᐱᖅᑯᓯᕆᓗᒍ 
ᑲᑎᓯᓂᖅ ᑭᒃᑯᐃᓐᓇᕐᓂᒃ ᐃᖅᑲᓇᐃᔭᓕᓵᕐᑐᓂᒃ ᖁᕕᐊᒋᓪᓗᒍ ᐃᖅᑲᓇᐃᔭᕐᕕᓂ/ᓂᕆᐅᒋᔭᒥᑎᒍᓪᓗ ᐃᓕᖅᑯᓯᕐᓱᕐᓂᒃᑯᑦ ᐃᓄᓯᖃᓂᒃᑯᑦ. 
ᐱᒻᒪᕆᐅᕗᖅ ᐃᓱᒪᒃᓴᕐᓯᐅᖃᓯᐅᑎᒋᐊᖅ ᐊᓯᖏᓐᓂᒃ ᐃᑲᔪᕈᑕᐅᔪᓐᓇᕐᑐᓂᒃ ᓲᕐᓗ ᐸᐃᕆᕕᓐᓂᒃ ᐊᒻᒪ ᐃᓄᑐᖃᓄᑦ ᐃᑲᕐᑕᐅᕕᓐᓂᒃ. 

•	 ᓯᕗᓂᒃᓴᖓ ᐊᖅᑯᑎᖃᓂᐅᑉ - ᒪᓕᒐᐃᑦ ᐊᖑᒻᒪᑎᕙᓪᓕᐊᔪᑦ ᐅᒥᐊᕐᔪᑦ ᐊᑐᓕᕐᑎᑕᐅᑎᕙᓪᓕᐊᔭᖏᑦ ᐃᒻᒥᓂᒃ, ᓲᕐᓗ 
ᐃᑯᓪᓚᐅᒥᑎᑦᓯᒐᓱᐊᕐᑐᑦ ᓂᐱᖃᓗᐊᕐᓂᖏᓐᓂᒃ ᐅᒥᐊᕐᔪᑦ ᐃᖅᑲᖓᓂ ᐃᒪᐅᑉ. ᑭᓯᐊᓂ, ᐃᓛᓐᓂᒃᑯᑦ ᐋᖅᑭᒋᐊᕈᑎᒃᓴᐃᑦ 
ᓈᒻᒪᓈᕐᐸᖏᑦᑐᑦ, ᓲᕐᓗ, ᓱᒃᑲᓗᐊᕐᓂᖅ ᐃᒪᕐᒥ ᓂᐱᖃᓗᐊᑐᐃᓐᓇᕆᐊᖃᒪᑦ ᐅᕝᕙᓘᓐᓃᑦ ᓱᕈᐃᑦ ᐅᕐᓱᐊᓗᒻᒥᒃ ᐊᑐᕐᓂᕐᒧᑦ. 
ᐱᓕᕆᖃᑎᖃᓂᒃᑯᑦ ᓄᓇᓕᓐᓂᒃ ᑕᐃᒪᖓᓕᒫᖅ ᐊᒪ ᐊᐱᕆᕙᓪᓗᒋᑦ ᓱᓇᓂᒃ ᑐᒃᓯᕋᕐᕕᐅᓂᖏᓐᓂᒃ ᑲᒪᒋᔪᓐᓇᖏᑕᖏᓐᓂᒃ. 
ᐱᓗᐊᕐᑐᒥᒃ, ᐊᑦᑕᓇᕈᑎᖃᐸᓪᓕᐊᒻᒪᑦ ᓄᑖᓂᒃ ᐆᒪᔪᓂᒃ, ᓇᓗᓇᐃᔭᕐᑕᐅᓯᒪᓪᓗᑎᓪᓗ ᐱᑐᐃᓐᓇᐅᖏᓐᓂᖓ. ᑭᒃᑯᑐᐃᓐᓇᕐᑐᓂᒃ 
ᐃᓄᑐᐊᓄᓪᓗ ᐱᓕᕆᖃᑎᒌᒍᑕᐅᔪᑦ ᓴᓇᔭᒃᓴᐅᓂᕐᒧᑦ ᐊᖏᔪᑎᓂᒃ ᐊᑲᐅᖏᓕᐅᑎᓂᒃ ᐱᕙᓪᓕᐊᑎᑦᓯᓂᒃᑯᑦ ᓄᓇᓕᓐᓂ ᕿᒥᕐᕈᔭᐅᓗᓂ. 

ᐊᑐᓕᕗᖔᕈᑎᑦ ᐊᒻᒪ 
ᖃᓄᐃᓗᕈᒪᓕᕐᓂᖏᑦ ᓯᕗᓂᕐᒥ
•	 ᓄᐃᑕᐃᓐᓇᕈᒪᓂᖅ - ᑖᒃᑯᐊ OSC,ᑯᑦ ᐱᓕᕆᐊᖓ ᐊᒻᒪ ᐊᕙᑎᓕᕆᓂᕐᒧᑦ ᐃᑲᔪᕐᓯᓂᖓ ᑐᓴᐅᒪᔭᐅᓗᓂ ᐃᓄᐃᑦ ᓄᓇᓕᒫᖏᓐᓂ. 

ᐱᖃᓯᐅᑎᓗᒋᑦ ᑮᓇᐅᔭᖃᕆᐊᖃᓂᖏᑕ ᖃᓄᐃᓕᖓᓂᕆᒐᔭᕐᑕᖏᑦ ᑭᒃᑯᓄᓪᓗ ᐊᑐᐃᓐᓇᐅᒐᔭᕐᓂᖏᑦ. ᑲᑎᒪᑎᑦᓯᕙᖏᓪᓗᑎᒃ 
ᐃᓪᓗᐃᓇᕐᑐᓂᒃ ᐱᒻᒪᕆᐅᒻᒪᑦ ᑲᑎᖃᑎᖃᕆᐊᖅ ᑎᓂᐅᕗᓕᒃ ᐊᒻᒪ ᑲᑐᔾᔨᖃᑎᒌᓂᒃ ᐅᑭᐅᕐᑕᕐᑐᒥ ᐊᐅᓚᐅᔪᓂᒃ. ᓯᕗᓂᒃᓴᒥ 
ᑲᑎᓐᓂᒃᑯᑦ ᑲᑎᒪᔾᔪᑎᖃᕕᒃᓴᖅ ᐱᕙᓪᓕᐊᔪᓕᕆᓂᕐᒧᑦ. 

•	 ᑐᓴᐅᒪᐅᑎᓕᕆᓂᐅᑉ ᑲᒪᒋᔭᐅᓂᐊ - ᐃᒃᐱᒋᔭᖃᑦᓯᐊᕐᓗᑎᒃ ᐊᕕᒃᑐᕐᓯᒪᔪᑎᒍᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᖃᕆᐊᖃᓂᕐᒥᒃ 
ᐃᒃᐱᒍᓱᑦᓯᐊᕆᐊᖃᓂᒃᑯᑦ ᑲᓇᑕᐅᑉ ᐃᒪᕐᔪᐊᖏᓐᓂ ᑭᓇᐅᔭᓕᐅᕈᓐᓇᕐᓂᐅᑉ ᒥᒃᓵᓄᑦ ᑐᓴᐅᒪᑎᑦᓯᓂᒃᑯᑦ ᓄᓇᓕᓐᓂᒃ. ᐊᒻᒪ 
ᐱᕕᒃᓴᖃᑦᓯᐊᕐᓗᑎᒃ ᑐᓴᐅᒪᔭᐅᑎᑦᓯᒋᐊᖅ ᐃᓄᐃᑦ ᓯᕗᓪᓕᐅᔭᐅᖁᔭᖏᓐᓂᒃ ᐊᖅᑯᑎᖃᓗᑎᒃ ᑲᓇᑕᒥ ᐃᒪᕐᔪᐊᓂ ᐱᓕᕆᔪᓂᒃ 
ᑐᓴᐅᒪᑎᑦᔨᐅᓪᓗᑎᒃ. 

•	 ᐱᓕᕆᖃᑎᒌᓐᓂᐅᑉ ᐋᖅᑭᒃᓱᕐᑕᐅᕙᓪᓕᐊᓂᐊ – ᕿᓂᕐᓗᓯ ᐱᓕᕆᖃᑎᒃᓴᓐᓂᒃ ᐊᕕᑦᑐᕐᓯᒪᔪᑎᒍᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 
ᓄᓇᓕᓐᓂᒃ, ᑮᓚᐅᔭᓕᐅᕋᓱᐊᕋᑎᒃ ᑎᒥᐅᔪᓂᑦ, ᒐᕙᒪᓂᑦ ᐊᒻᒪ ᖃᐅᔨᓴᕐᓂᕐᒥᒃ ᓄᓇᓕᓐᓂ ᐃᑲᔪᕐᓯᓂᒃᑯᑦ ᑲᔪᓯᑎᑦᓯᑎᓪᓗᒋᑦ ᐱᓕᕆᐊᓂᒃ, 
ᐱᒋᐊᕐᑎᑕᐅᔪᓂᒃ, ᑲᑎᒍᑎᓕᓐᓂᒃ ᐊᒻᒪ ᖃᐅᔨᓴᕐᓂᕐᒥᒃ..

•	 ᐊᔪᖏᓐᓂᖃᓂᖅ ᑲᔪᓯᒍᑕᐅᔪᓐᓇᕐᑐᖅ - ᐱᓕᕆᖃᑎᒌᑦᑐᑦ ᑲᑎᑎᓪᓗᒋᑦ ᐃᑲᔪᕐᓯᓂᐊᕐᑎᓪᓗᒋᑦ ᑐᓐᖓᕕᒃᓴᓂᒃ ᐅᕝᕙᓘᓐᓃᑦ 
ᒪᓕᑦᑕᐅᔪᓐᓇᕐᑐᓂᒃ ᑎᑎᖅᑲᓂᒃ ᐱᓕᕆᖃᑕᐅᒋᐊᓕᓐᓂᒃ ᐊᒻᒪ ᐱᓕᕆᖃᑕᐅᖏᓐᓇᕐᓗᑎᒃ ᑲᒻᐸᓂᐅᔪᑦ ᐊᒻᒪ ᑲᑐᔾᔨᖃᑎᒌᑦ 
ᐅᑭᐅᕐᑕᕐᑐᒥ. 

•	 ᓄᓇᓕᓐᓂ ᐱᕕᒃᓴᓂᒃ ᐃᒃᐱᒍᓱᓐᓂᖅ – ᐱᓇᓱᖃᑎᖃᓂᒃᑯᑦ ᓄᓇᓕᓐᓂᒃ ᐊᒻᒪ ᑲᑐᔾᔨᖃᑎᒌᓂᒃ ᕿᓂᖃᑎᒋᓗᒋᑦ ᐃᓄᐃᑦ 
ᓯᕗᓪᓕᐅᔾᔭᐅᖁᔭᖏᓐᓂᒃ ᑲᑎᒪᑎᓪᓗᒋᑦ ᐅᑭᐅᕐᑕᕐᑐᒥᒃ ᐱᔾᔪᑎᖃᕐᓱᑎᒃ. ᐃᑲᔪᕐᓯᓂᒃᑯᑦ ᐱᕙᓪᓕᐊᑎᑕᐅᑎᓪᓗᒋᑦ ᑮᓇᐅᔭᓕᐅᕈᑎᒃᓴᐃᑦ 
ᐊᑐᕐᓂᒃᑯᑦ ᓄᓇᓕᓐᓂ ᐱᓕᕆᔾᔪᓯᓂᒃ ᐃᑲᔪᕐᓯᔪᓂᒃ ᓄᓇᓕᓐᓂ ᐊᑐᓕᕐᑎᑕᐅᔪᓂᒃ ᐊᒻᒪ ᐱᕙᓪᓕᐊᑎᑦᓯᓂᕐᒧᑦ ᑐᕌᒐᒃᓴᓂᒃ.



Questions? Please contact:
contact@oceansupercluster.ca

www.oceansupercluster.ca

